
[image: ]Места за луѓе: воведување избор во домовите за нега на стари лица
Од 1-ви ноември 2025 година, местата во домовите за резиденцијална нега на стари луѓе се доделуваат директно на постарите луѓе, а не на давателите на услуги. Оваа промена ви дава поголем избор и контрола во наоѓањето соодветен дом за резиденцијална нега.
Често поставувани прашања 
Сега живеам во дом за резиденцијална нега. Дали тоа ќе влијае на мене од 1-ви ноември 2025?
Ако веќе живеете во дом за резиденцијална нега, не треба ништо да правите. Владата ќе продолжи да му плаќа во ваше име директно на вашиот дом за нега на стари луѓе и вашите услуги ќе продолжат без прекин.
Што треба да направам ако планирам да влезам во дом за резиденцијална нега после 1-ви ноември 2025?
За да користат услуги за нега на стари лица финансирани од владата почнувајќи од 1-ви ноември 2025, сите постари луѓе мора да бидат регистрирани во My Aged Care и да биде извршена процена на нивните потреби од нега за стари лица.
Услуги финансирани од владата се достапни на луѓето на кои им е потребна нега и кои се:
на 65 години или постари
Абориџини или Островјани од Теснецот Торес и се 50 години или постари
бездомни или изложени на ризик да станат бездомни и се на 50 години или постари.
Ако размислувате за преселување во дом за резиденцијална нега, најнапред мора да ви биде направена процена и да ви биде одобрено место во дом за резиденцијална нега. За да закажете процена, треба да се јавите на My Aged Care на 1800 200 422 од 8:00 наутро до 8:00 навечер од понеделник до петок, и од 10:00 наутро до 2:00 попладне во сабота (по локално време) или да ја посетите веб-страницата Контактирајте со нас | My Aged Care.
Што значи да ви биде доделено место во дом за резиденцијална нега? 
Откако ќе ви биде одобрена резиденцијална нега, ќе ви биде доделено место во дом за резиденцијална нега. Кога ќе добиете место, вие може да одберете дом што ви одговара.  
Како ќе знам дали ми е доделено место во дом за резиденцијална нега?
Откако ќе ви биде направена процена и одобрено сместување во дом за резиденцијална нега, за вашето место ќе бидете известени со писмо „Notice of Decision“ [Известување за одлука] и во вашата My Aged Care онлајн сметка. 
Што значи мојата категорија на приоритет во писмото „Notice of Decision“?
Вашата категорија на приоритет се користи само за внатрешно известување и не влијае на вашата можност за добивање нега. Ако ви била направена процена и одобрена резиденцијална нега, место ќе ви биде доделено веднаш и може да влезете во дом кога сакате.
Категоријата на приоритет се пресметува врз основа на вашите одговори на прашањата поставени во текот на процената, како и на вашето ниво на итност да влезете во дом за резиденцијална нега, одредено од вашиот проценител.
Дали добивањето место во резиденцијална нега значи дека автоматски ми е доделен кревет во дом за резиденцијална нега на стари лица?
Доделувањето место не значи дека е достапен кревет во вашиот претпочитан дом за резиденцијална нега. Ако ви е доделено место, ќе можете да одберете дом за резиденцијална нега што најмногу одговара на вашите потреби. Меѓутоа, за вашите потреби од нега сепак треба да разговарате со давателите и да видите кој дом ви одговара. Ако нема слободни соби во домот што го претпочитате, можеби ќе бидете ставени на листа на чекање. 
Ако ми биде одобрено место во дом за резиденцијална нега, дали местото ќе ми биде одземено ако не го земам до извесен рок?
Местата во дом за резиденцијална нега немаат рок на истекување. Не постојат временски ограничувања до кога ви е достапна нега. Откако ќе го добиете вашето место, тоа останува ваше дури и ако дома добивате други услуги за нега на стари лица. 
Покрај тоа, ќе можете да преминувате меѓу разни служби за нега на стари лица, како што е поддршка во вашиот дом, и да продолжите да го чувате вашето место ако во иднина посакате да влезете во дом за резиденцијална нега. 
Ако ми биде одобрено и доделено место во дом за резиденцијална нега, дали ќе добијам директен пристап до финансиски средства?
Откако ќе прифатите кревет, австралиската влада во ваше име плаќа директно на вашиот избран давател на резиденцијална нега.
Како може да го споделам мојот референтен код со давател на резиденцијална нега на стари лица?
Кога ви се одобрува резиденцијална нега, вам ви се доделува и место.  Вашиот „Support Plan“ [План на поддршка] ќе биде приложен на вашето писмо „Notice of Decision“ и ќе го содржи вашиот референтен код или кодови. Секој референтен код е единствен број поврзан со вид на услуга и се користи за поврзување со вашиот одбран давател на услуги за да почнете да добивате нега.
Постојат повеќе начини за споделување на вашиот референтен код со давател на услуги:
Проценители: вашиот проценител ќе може вашиот референтен код да го прати на еден или повеќе даватели на услуги финансирани од австралиската влада, кои вие сте ги одбрале. 
Самоуслуга: вие може да го користите референтниот код/кодови во вашиот план за поддршка и, ако сакате, сами да ракувате со вашите упати. Вашиот референтен код/кодови може да бидат споделени директно со секој од вашите претпочитани даватели.
My Aged Care: My Aged Care тимот може во ваше име да прати референтен код на вашиот претпочитан давател. Јавете се на My Aged Care на 1800 200 422 од 8:00 наутро до 8:00 навечер од понеделник до петок, и од 10:00 наутро до 2:00 попладне во сабота (по локално време) или посетете Контактирајте со нас | My Aged Care.
Што ако сакам да се преселам во друг дом за резиденцијална нега?
Ако сте сега во дом за резиденцијална нега и сакате да се преселите во друг дом, може да го користите вашето доделено место за резиденцијална нега. Вашето место за резиденцијална нега ви припаѓа вам и ќе се сели со вас во други домови за резиденцијална нега. 
За ангажирање на нови даватели, ќе треба да го реактивирате вашиот референтен код и да го споделите со новиот давател. Референтниот код може да биде реактивиран додека ве негува постоечки давател. Вашиот референтен код може да биде реактивиран во вашата My Aged Care онлајн сметка или може да се јавите на My Aged Care. Јавете се на My Aged Care на 1800 200 422 од 8:00 наутро до 8:00 навечер од понеделник до петок, и од 10:00 наутро до 2:00 попладне во сабота (по локално време) или посетете Контактирајте со нас | My Aged Care.
Наоѓање помош 
Тука сме да ве поддржиме и да ви помогнеме вам и на вашето семејство да разберете што значат овие промени и кои опции ви се достапни. 
Исто така подготвуваме повеќе информации за достапните даватели на нега на стари лица кои можат да ви помогнат да направите подобар и поинформиран избор за тоа каде да добивате нега што ви одговара. Тоа го вклучува објавувањето на Star Ratings [оценки со ѕвездички] на давателите на резиденцијална нега и потранспарентни информации за сместувањето. 
My Aged Care е исто така тука за да ви помогне. 
· Посетете ја веб-страницата на My Aged Care за да најдете информации како да имате пристап на услуги на нега на постари лица. 
· Барање за процена може да поднесете по интернет и да побарате локални даватели на нега на стари лица кои ги задоволуваат вашите потреби. 
· Може да се јавите на 1800 200 422 од понеделник до петок од 8 наутро до 8 навечер, и во сабота од 10 наутро до 2 попладне


Подобрување на системот на нега на стари лица на Австралија 
Австралиската влада воведе големи промени заради подобрување на негата на стари лица.
Видете на веб-страницата health.gov.au/aged-care-reforms
Телефон 1800 200 422 (бесплатна телефонска линија на My Aged Care)
За усно и писмено преведување јавете се на 131 450 и побарајте да ве поврзат со 
1800 318 209. За да користите услуга од National Relay Service, одете на веб-страницата nrschat.nrscall.gov.au/nrs за да ја одберете вашата претпочитана точка на пристап на нивната веб-страница, или јавете се на NRS Helpdesk на 1800 555 660. 

